
2º TRIMESTRE

CONTINUACIÓN DO TRABALLO EN GRUPO SOBRE A ENTREVISTA:

A) PARTE  ESCRITA:  documento  dixitalizado  coa  información  que  vén  a

continuación: puntos 1, 1.1, 1.2 / 2, 2.1, 2.2, 2.3

1 ELABORACIÓN DUNHA FICHA SOBRE A ENTREVISTA que recolla:

1.1  DATOS DOS/AS ENTREVISTADORES/AS, CURSO E GRUPO.

1.2 DATOS DAS/DOS ENTREVISTADAS/-AS: NOME E APELIDOS, IDADE E/OU ANO

DE NACEMENTO, LUGAR DE RESIDENCIA, NIVEL DE ESTUDOS (SE É PERTINENTE) E

PROFESIÓN. INTERÉS RESPECTO AO TEMA DE “A MEMORIA”

2. RECOLLIDA, TITULARES, ANÁLISE E INTERPRETATIVA

2.1 RECOLLIDA. Seleccionar 3 FRAGMENTOS DO AUDIO/VÍDEO. 

Trátase de salientar aquelas tres achegas que vos parezan máis relevantes. De ser

posible, teñen que ir en relación coas seguintes temáticas: MEMORIA HISTÓRICA,

SITUACIÓN DA MULLER NA ÉPOCA,  REPRESIÓN E CONSECUENCIAS,  IDEOLOXÍA

GALEGUISTA, SITUACIÓN DA LINGUA GALEGA, DISCRIMINACIÓN POR IDEOLOXÍA,

SEXO, LINGUA...

* Indicar minutos e segundos nos que aparece no vídeo e achegar os fragmentos

en audio / vídeo por separado ou transcritos.

2.2  CREACIÓN  DE  TRES  TITULARES  PARA  CADA  UN  DOS  FRAGMENTOS

SELECCIONADOS 

Que é un titular e como elaboralo: 

http://cotovia.org/proxecto/tex/tex_ud4_02.html?

orix=tex&tema=tex_ud4_02.html

Titulares.  Trátase  de  resumir  o  contido  da  lectura  e  ao  mesmo  tempo
conseguir  o  interese  dos/as  lectores/as.  Está  formado  por  tres  partes
diferenciadas:

http://cotovia.org/proxecto/tex/tex_ud4_02.html?orix=tex&tema=tex_ud4_02.html
http://cotovia.org/proxecto/tex/tex_ud4_02.html?orix=tex&tema=tex_ud4_02.html


 Título: unha frase que resume o contido da noticia. Debe ser breve, claro e
concreto.  Sempre aparece destacado tipograficamente con letra  de maior
tamaño e en negriña. 

 Antetítulo e subtítulo:  Frases explicativas colocadas antes e despois  do
título, respectivamente. Pode habelas ou non, o máis común é que apareza só
unha das dúas opcións. 

 Entrada: É un resumo da noticia onde se recolle sumariamente o esencial,
pero de maneira o suficientemente completa para que o lector coñeza o máis
importante. Moitas veces aparece destacada cun estilo ou tamaño de letra
distinto (xeralmente máis pequena e en cursiva). Se a noticia non ten entrada
diferenciada,  é  no  primeiro  parágrafo  onde  se  recolle  o  esencial  da
información facendo que o lector se "enganche" para seguir lendo o resto.

A lingua nos titulares, recomendacións: 

 Utilizar sempre frases afirmativas: O 17,9 % da poboación galega vive en
situación de exclusión social (Praza Pública)

 Se é posible, usar só substantivos e verbos (preferentemente en presente
ou pretérito): A loita pola terra chega ao Parlamento europeo (Praza Pública)

 Ás veces os verbos e substitúense por dous puntos: Galego: uns lugares si e
outros case nada (Praza Pública)

 Os verbos copulativos omítense: As mozas galegas, máis conectadas á rede
que os mozos e homes novos (Sermos Galiza)

 Non utilizar signos de puntuación (salvo as comas nas enumeracións) ou os
dous puntos: Un español, a polo Nobel do profesorado (La Voz de Galicia)

  Non  empregar  siglas:  *Obxectivos  do  TLC entre  a  UE e  USA (Sermos
Galiza). Se non entendemos o titular seguramente non leremos a noticia.

 Evitar ambigüidades: *Unha muller, detida xunto ao líder da seita de San
Miguel Arcángel en Oia (El Progreso) : Ten importancia que sexa unha muller?

 Non facer noticia do que non o é: *A enfermeira con évola estivo a punto de
vir a Becerreá cando xa estaba contaxiada (La Voz de Galicia) 



2.3 ANÁLISE INTERPRETATIVA ESCRITA:

A) PERSPECTIVA DO ENTREVISTADO

-  Que  feitos  destaca  o  entrevistado/-a  sobre  o  tema?  Orixe,  causas  e

consecuencias.

- Que opina o entrevistado en relación aos temas antes citados?

B) PERSPECTIVA ENTREVISTADOR / CONCLUSIÓNS

- Que  destacamos nós do que comunicou o entrevistado?

-   Que opinamos nós da entrevista a nivel de aprendizaxe?

-  Esta  entrevista  modificou  ou  provocou  algún  cambio  na  nosa  visión  do  que

supón unha guerra civil ? Tanto en caso afirmativo como negativo, explicar por

que.

-  Consideramos  que  ten  unha  utilidade  práctica  para  o  noso  xeito  de

ver/valorar/vivir ás mulleres e a MEMORIA HISTÓRICA?

-   Vemos  a  necesidade  de  visibilizar  figuras  femininas  como  as  que  estamos

estudando? Indicar motivo tanto en caso afirmativo como negativo.

- Se houbese que volver realizar a actividade, hai algo que modificarías/ engadirías

/ eliminarías?

- A práctica resultou positiva ou negativa?

B) PRESENTACIÓN DIXITAL. Elaboración dunha ficha/ poster dixital (
Canvas,  Genially...)  arredor  dunha  das  mulleres  bravas  do  proxecto

relacionada  coa  MEMORIA  xunto  cos  titulares  favorecidos  polo

entrevistado. No caso de que escollades o formato póster, ao mellor teñen

que ser dous.

B1.  BIOGRAFÍA  BREVE  DA  PERSOEIRA  SELECCIONADA:  debe

recoller unha imaxe e unha selección dos datos máis relevantes da súa vida

( Quen?, Que?, Porque?, Cando?, Como?, Para Que?...). 

Pódese seguir o modelo “PAULIÑA” recollido nesta entrada e para os datos

o  modelo  de  “O  mural  das  mulleres  pontevedresas



(https://uploads.knightlab.com/storymapjs/04ffe60ba2d577a2a5f6dd410420b738/mural-

amm/index.html)

B2.  ENTREVISTADO E TITULARES. NOME E APELIDOS DO ENTREVISTADO,

FOTO DA  ENTREVISTA OU DO ENTREVISTADOS E  OS TRES TITULARES QUE

ELABORASTES BASEADOS NAS SÚAS ACHEGAS.

 Esta  presentación  será  a  base  dixital  que  teredes  que  utilizar  para

realizar a exposición oral na clase que será a vosa proba oral.

(Imaxe: O mural das mulleres pontevedresas)

https://uploads.knightlab.com/storymapjs/04ffe60ba2d577a2a5f6dd410420b738/mural-amm/index.html
https://uploads.knightlab.com/storymapjs/04ffe60ba2d577a2a5f6dd410420b738/mural-amm/index.html

